Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, NA-5100 (Garinoain-Leotz), NA-5110 (Puiu-Lergako gaina), NA-5154 (Uzkieta) eta NA-5163 (Santsoain) errepideen konponketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduaren babesean, honako galdera hau aurkeztu du, Nafarroako Gobernuak idatziz erantzun dezan:

Zarraluqui Ortigosa jaunak honako hau zioen parlamentari honek egindako idatzizko galdera bati 2014ko uztailaren 16an emandako erantzunean; hain zuzen ere, erantzunaren 8. puntuan: “ (...) departamentu honek, ohiko zainketa zerbitzuen bitartez, honako errepide hauek konponduko ditu arian-arian, funtzionaltasun eta segurtasun egoera egokian egon daitezen: NA-5100 (Garinoain-Leotz); NA-5110 (Puiu-Lergako gaina); 5154 (Uzkieta), eta NA-5163 (Santsoain)”.

Horri buruz, parlamentari honek hauxe jakin nahi du:

– Noiz ekinen zaio errepide horiek arian-arian konpontzeari?

– Ba al dago konponketak hasteko egunik?

– Horri buruzko foru agindurik onetsi al da?

– Zenbat baliabide ekonomiko eta giza baliabide aurreikusi du horretara bideratzea 2014an zehar? Eta 2015ean zehar?

– Egoera aztertze aldera departamentuak eta ukitutako toki entitateek izandako bileren xehetasunak jaso nahi ditugu.

Iruñean, 2014ko uztailaren 24an

Foru parlamentaria: Maiorga Ramírez Erro

